
ئەم باسە لە سەر حیكایەتێكی شاعیری كورد فەقیێ  
. ئەم حكایەتە باسی عارف (بەرسیسی عابد)تەیرانە بە ناوی

ساڵ پەرەستن 70وزاھید و عابدێكێ خواناس دەكات، كە دوای  
و پاڕانەوە لە خوا، شەیتان فرێوی دەدات، توشی چەند  
گوناھێك بوو كە بەرەو رێگایەكی ھەڵە رۆیشتو لە دین و لە  

توانی بە  دونیای بێ بەشكرد، ئەو ھەڵانەی كە تێكەوتوو و نەی
ی (ظاھر)ھۆی ھەوای نەفس و خۆ پاراستن لە شتی رووكەش

و سۆز و عەھدەكانی ئیبلیس خۆی لە چارەنوسێكێ نەخوازراو 
 رزگار بكات. 

دێڕ پێكھاتووە،  211ئەم حیكایەتەی فەقێی تەیران لە           
وێنەیەكی باش لە بێ ئاگایی مرۆڤ لە رووی واقعی ھەندێ 

 الكلمات المفتاحیة: 
  

The Kurds, Faqe 

tairan, Barsisi Abid , 

Evil,  deceit, betrayal. 

كە ئەو مرۆڤە وەكو كۆلەگەیەك  كەس یا لایەن پێشاندەدات 
بەتەواوی پشتی بەم جۆر و كەسانە دەبەستیت، بەڵام لە  
دواییدا دەبینێت،نەك تەنیا چارەسەری كێشەكانی پێ نییە،  
بەڵكو لە پشتەوەش بەرخەنجەرانی دەدات. لەم باسەدا ھەوڵ 
دەدەین، وێنای حال و ھەوای بەرسیسی عابد بە حاڵ وھەوای 

ی كورد بشوبھێنین و ئەنجام و ئاكامی سەردەمی كۆن وئێستا
كورد كە وەك بەرسیسی لێھاتووە پێشان بدەین. بۆ ئەم 

 لێكۆلینەوەیە سود لە رێبازی وەسفی شیكاری وەرگیراوە.
 ھۆكارەكانی نووسینی ئەم باسە:

سێ خاڵھۆكاری سەرەكی نووسینی ئەملێكۆڵینەوەن كە لە 
 خوارەوەدا ئاماژەیان پێدەكەین: 

. نەخوێندنەوەی بیر و ھزری زانایان و شاعیرانی كورد و دووبارە 1
داڕشتنەوەیان بە فەلسەفە و ھزری نوێ كە بۆ ئێستا  

 پێویستن. 

.گرنگی نەدانی زانا و بیرمەندانی كورد بە مێژووی ئەدەب و وێژە 2
و فەلسەفەی ژیانی زانایانی پێشووی كورد و پەیوەست  

 نەكردنی بە ئێستاوە. 

رنەگرتن لە ئەزموون و فەلسەفەی دێرێنی كورد و . سود وە3
 دووبارەكردنەوەی ھەڵەكان. 

 ئامانجی لێكۆلینەوە:

پەیوەستكردنی ژیان و بارودۆخی سیاسی و كۆمەڵایەتی   
و دەروونی ئیستای نەتەوەی كورد لە رێگەی شیكردنەوە و راڤەی 

چیرۆكە شیعری بەرسیسی عابد، یەكێكە لە ئامانجە سەرەكییەكانی 
ئەم لێكۆلینەوەیە، ھەروەھا خستنەرووی ئەو بابەت و كێشانەی كە 

ێژایی مێژوو گیرۆدەی بووە  كورد چ وەك تاك و چ وەك كۆمەڵ بە در 
و ئیتر دەبێت بە سودوەرگرتن لەم جۆرە ئەزمونانە چارەسەری 

 كێشەكانی خۆی بكات،  ئامانجێكی تری ئام باسەیە.

 گرنگی باسەكە:

گرنگی ئەم لێكۆلینەوەیە لەوەدایە، خوێندنەوەیەكی  
كۆمەڵایەتی و دەروونناسی كۆمەڵی كوردیدەكات لە رووی 

خیانەت و فریو،ھەروەھا سەرنج نەدانی بڵاوبوونەوەی چەمكی 
لێكۆلەران بە رەخنە و شرۆڤەكردنی ئەم چەمكانە لە ناو ئەدەبیاتی 
كلاسیكی كوردی، بە تایبەت لە ناو دیوانی فەقێ تەیراندا.لێرەدا 
توێژەر وەك بابەتێكی سەربەخۆ بە سودوەرگرتن لە تیۆرەكانی 

ابەتە دەخاتە  ھەندێ مرۆڤناس و دەروونناس و رەفتارناسان ئەم ب 
 روو. 

 پێكھاتەی باسەكە:

 ئەم باسە لە دوو بەش پێكھاتووە بەم شێوەی خوارەوە: 

لەسەر پارچە چیرۆكە شیعرەی شاعیر و ژیانی  / باسی یەكەم 
دەوەستێ و بە كورتەیەك ناوەرۆكی قەسیدەكە روون  

 دەكرێتەوە. 

خوێندنەوەیكی نوێ بۆ تێڕوانینەكانی فەقێی تەیران  / باسی دووەم 
یكایەتەدا و پەیوەستكردنی بە بارودۆخی سیاسی و  لەم ح

 كۆمەڵایەتی و دەرونناسی ئێستای كورد. 

لە كۆتاییدا بە چەند خالێك ئەنجامی لێكۆڵینەوەكە روون دەكرێتەوە  
 و بە دیاریكردنی سەرچاوەكان كۆتایی بە باسەكە دێت. 

كورد، فەقێ تەیران، بەرسیسی عابد،   وشە كلیلیەكان: 
 ، فریو، ناپاكی.(ئیبلیس)شەیتان 

 پێشەکی 

یەكێك لە گرنگترین ھۆكارەكانی دروستبوونی كەسایەتی كەسەكان، كاریگەربوونیانە بەو  
كۆمەڵایەتی و سیاسی رۆژگاری خۆیان تەجروبەیان كردووە. رووداوانەی كە لە رێڕەوی گۆڕانكاری 

ھەڵوەستەكردن لە سەر رەفتاری مرۆڤەكان، مەیل و ئارەزوویان بۆ بەرژەوەندی و خۆویستی و رەفتاری 
ستەمكارانەی دەستەڵاتداران، لەو كردارانە بوون، كە لە پێكھێنانی بیرو ھزری كۆمەڵایەتی، رۆڵێكی  

نایانی كورد ھەبووە. فەقێی تەیران یەكێك لەم شاعیرانە بووە، كە  بە ھزر و  بەرچاویان بۆ شاعیر و زا
باوەرێكی ئایینی ئیسلامی و لە ژێر ئەو دۆخە سۆفیگەرایانەی كە لەو سەردەمدا ھەبووە،  زۆربەی  
شیعرەكانی خۆی ھۆنیتەوە، لە قەسیدەی بەرسیسی عابد بە دابەشكردنی فێل و فریو بە شێوەی گشتی  

ە پەسن و زەم، یا ناشیرینكردنی پێشانداوە، جگە لە دەرخستنی پەیام و كاریگەرییەكانی ئەم  دوو جۆری ل
خەسلەتە لە سەر كۆمەڵ، ھەڵسوكەوت و بیروراكانی كەسایەتییەكانی چیرۆكەكەی وەك سیمبولی  
ھەڵسوكەوت و رەفتاری ھەر كۆمەڵ لە چوارچێوەی تاكەكەسی و كۆمەڵایەتی و سیاسی دەخاتە بەرچاو.  

ۆڤەی ئەم بابەتە لە دیوانی شاعیر ئەم خاڵەمان بۆ روونتر دەكات كە دیوانی فەقێ یەكەكە لە بەرھەمە  شر
ناوازەكانی روحانی مرۆڤ، دەكرێ بە یەكێك لە بەرھەمە گرنگەكانی كۆمەڵناسی و دەروونناسی ....ھتد 

 مرۆڤایەتی ھەژمار بكرێت.

 :ژیانی شاعیر و چیرۆكی بەرسیسی عابد / . بەشی یەكەم1

 . ژیانی فەقێی تەیران:1.1

خەلكی (199:2012ئیبراھیم احمد شوان)ە وھەندێك پێیان وتووە مەحمود(محمد)فەقێی تەیران ناوی 
 ێیە. خۆی لە بەیتە شیعرەكدا دەڵێت:  ( مۆكس)ی سەر بە قەزای (وارەزۆر)گوندی 

 (582:1361دیوانی جزیری، )ب ئیسمێ محمد ناڤم  گولم ددەستێ خاران   

یران ژیانی لە ھەمووانی تر باشتر روون بۆتەوە لە شاعیرە كلاسیكەكانی كورد، فەقێی تە
لەبەرئەوەی خۆی لە شیعرەكانیدا باسی تەمەنی خۆی و ئەو ساڵانەی كە شیعرەكانی نووسیوە دەكات. بۆ  

 دا دەڵێت: (دلۆ رابە )نمونە لە بەیتی

 میم و حێ حەفتێ فەلەك چوون 

 ژ ھجرەتێ دەوران گەلەك چوون 

 سال ھزار و چل و یەك چوون 

 (17ل)غەزەل ئانی دیارە.ئەڤ 

لەم بەندەدا شاعیر دەڵێت: كاتێ من ئەم غەزەلەم نووسی حەفتا ساڵ لە تەمەنم رۆیشتووە،  
كۆچییە. بە پێی ئەم دێڕە شیعرە بێت فەقێی تەیران لە ساڵی 1041ھەروەھا دەڵێت: ساڵ ئێستا 

ی دوایی كردووە. جگە  كۆچ  (،ك1041)كۆچی لە دایكبووە و گوایە ھەر لە ھەمان ساڵی ئەم بەیتەش 971
ی لەگەل مەلای جزیری (موساجەلە)لەمەش ناوبراو لە سەردەمی مەلای جزیریدا ژیاوە و شەڕە شیعر

 ھەبووە.

مارف  )لە نێوان مۆكس و ھیزانە (تەیران)ھەندێ كەس بیرورایان وایە كە بە ئەسل خەلكی 
شوێنە ھەبێت بەم ناوە. ئەوەی كە  ، بەڵام تا ئێستا نەزانراوە، كە ھیچ گوندێك لەم (171:2002خەزنەدار

دیارە لە گوندی وارەزۆر لە دایكبووە و لە مۆكس خوێندوویەتی و خودی شاعیر خۆی زیادتر بە مۆكسی  
دەناسێنێت، كە ئەم شارە لە خوارەوەی گۆلی وانە و لە گوندی شاندیس شاردرایتەوە، كە یەكێكە لە  

 .(21:2005سەعید دێرەشی، )گوندەكانی مۆكس

 ی:(تخلص شیعر)زناو. نا2.1

ی بەكارنەھێناوە. (تەیران)ھەرچەندە كە ناوبراو بە فەقیێ تەیران ناسراوە بەڵام لە شیعرەكانیدا  
ناوی فەقێ دەگەڕێتەوە بۆ ئەوەی كە ناوبراو دیارە بەرلەوەی ببێتە مەلا وازی لە خوێندن ھێناوە، واتە  

ند رایەك ھەن كە زۆرتریان بۆ ئەوە یش چە(تەیران)ھەرلە فەقێیاتی ماوەتەوە، لە سەر نازناوی 
دەگەڕێتەوە كە گوایە زمانی باڵندەكانی زانیوە، لێرەدا پێویست ناكات ئاماژە بە ھەموو رایەكان بكرێت.  

 نازناوی شیعری فەقێ لە شیعرەكانیدا بە چەند جۆرێك دەردەكەون لەوانەش:  

 ژ عیشقێ سوھتیە جسمە  شەھیدێ میم و حێ ئیسمە   ، ( میم و حێ)

* * * 

 ھەندێ ب لەفزێ حال ببێژ   بێ فەم و قیل و قال بێژ   (میم و حێ و دال)

 (22، 1چ70ل)شەرح و بەیانا كاغەتێ ببێژ  "میم و حێ و دال"بەر    

ھەمان  )ھێناوە.  "میر مح، مكسی و فەقی"جگە لەم نازناوانە فەقی تەیران لە شیعرەكانیدا نازناوەكانی بە  
 ( 20:2005سەرچاوە، 

 چیرۆكی بەرسیسی عابد:. 3.1

ئەم چیرۆكەشێعرە ، بەرھەمێكی ھەرەبەرزی فەقێی تەیرانە كە بە زمانێكی سادە و رەوان  
وێنەیەكی جوانی ژیان پێشكەشی ھەموو مرۆڤایەتی دەكات. ھەروەك ئەوەی لەسەرەوە باسكرا ئەم  

یعرییەكەی  دێڕەشیعر پێكھاتووە.جۆرە ش  422نیو دێڕ یان  844چوارین واتە  211بەرھەمە لە 
ە، لە سەر كێشی رەجەز و رەمەلی عەروزی رێكخراوە، بەشی زۆری لەسەر كێشی  ( مسمط)موسەممەت

 . چیرۆكەكە بەم شێوەیە: (173:2002مارف خەزنەدار)رەجەزە

ساڵ شەو و رۆژ عیبادەتی خوای    70بەرسیسی عابد عابد و زاھیدێكی خەلكی شام بووە، ماوەی  
ۆشییەكانی ژیان ھەتا لە خواردنە خۆشەكان،خواردنی ئاو و گیا بووە،  كردووە، خۆی دابڕیوە لە ھەموو خ 

ھەربۆیەش لە ناو خەلك ناو و بانگ و رێز و بەھایەكی زۆری ھەبوو، شاعیر بەم جۆرە ئەم چیرۆكە  
 دەگێڕێتەوە:

 
 . چ: چوارينەی شيعری 1

 شەیتانیا ئیبلیس ببێم    ھاتم قەسقا بەرسس ببێم  

 ئیزھار بكم وێ شوھرەتێ    ل عابدێ حەبیس ببێم 

 بەرسس رجالەك بو ل شام         ر بكم بەحسێ دعام ئیزھا

، 2چ )زەر بو ژ خەوف و ھەیبەتێ.   تاعەت دكر دائیم مودام 
 (7و6

* * * 

 خزمەت دكر دائیم مەدام   دوور بو ژ وی زاد و تەعام 

 (12چ،)كامل ژ قەدر و قیمەتێ  ناڤێ وی چووبوو شەرق و شام 

* * * 

 ەم قیمەت ھەبوو ھەم قەدر و ھ  بەرسس قەوی غیرەت ھەبوو 

 ( 17چ، )ژ خوەندن و تەلاوەتێ  ناڤ عامیان حورمەت ھەبوو 

سەرەرای ئەم مەدح و سەنا و پێداھەلگوتنە، شاعیر رەخنەیەكی توندی لێگرتووە لەبەرئەوەی  
ئەم عابد و پیاوچاكە شێخ یا مورشیدێكی نەبوو. ئەم عەیبە، لە دواییدا دەبێتە ھەڵەیەكی كوشندە بۆ ئەم  
پیاوچاكە. لێرەدا ئەگەر بە بیرێكی تەسەوفەوە بڕوانینە ئەم چیرۆكە، ئاماژە بەوە دەدات كە بۆ ھەر 
قۆناغێكی ژیان و بۆ ھەر كار و كردەیەك ناكرێ تەنیا پشت بە خۆت ببەستی، لەبەرئەوەی فەلسەفەی ژیان 

ە چاوێكی وردبینیەوە وایە كە خەلكی تریش لە پرس و راكان بەشدارییان پێ بكەیت، ھەر بۆیە شاعیر ب
 لە سەرەتا باسی ئەم كەموكورتیییەی خواناس بەرسیسی عابد دەكات و دەڵێت: 

 
بۆ باسكردنی چيرۆكەكە و دەقە شيعرييەكانی بەرسيسی عابد، ديوانی فەقێی تەيران لە كۆكردنەوەی . 2

 سعيد دێڕەشی كراوەتە سەرچاوە.

 ژ عامی و غەیران ڤەبوو   ترسا خودێ پڕلێ ھەبوو   

 مابوو دوێ خەبینەتێ  سەد حەیف كو شێخەك وی نەبوو 

 ئەر عابد و ئەر ئەسفیا    ئەر ئەولیا ئەر ئەنبیا  

 ( 23و 22چ،)تاعەت بكن ڤێ وەجھەتێ  بێ شێخ و پیر جائیز نییە 

ھەر بەھۆی ئەوەی كە بەرسیس وەك سۆفی شێخی نەبووە، شەیتان ئەمەی بە ھەل زانیوە و  
ھەوڵیداوە ھەڵی بخەلەتێنی. دوای زۆر ھەوڵدان چارەی پێ نەبردووە تاكو لە كۆتاییدا چارەیەكی  

ە ببات. ئەویش ئەوە بوو كە فەرخە دۆزیتەوە و توانی بە فریو و تەلەكەبازی و پیلانێك بەرسیس لە خشت
شەیتانێك خۆی دەكات بە شێخێكی نورانی و لە ئەشكەوتێكی نزیك بەرسیس خەریكی پەرەستش و خوا  
پەرەستی دەبێت، بە جۆرێك كە بەرسیس زۆر بە زكر و تاعەت و روخسارە نورانییەكەی سەرسام دەبێت  

 اژەی پێدەكات:و داوای لێدەكات كە ببێت بە شێخی، شاعیر بەم جۆرە ئام 

 خەملی ب لبسێ  زاھیری   ئەو ساحیرێ رەنگ سامری 

 ب حوججەتا عیبادەتێ    نێزیكی بەرسس ئێوری

 بەرڤە قیبلێ سەرڤەجێب كر   وی عیبادەت بێ حسێب كر  

 (48و47چ،)زاھیری شێخ شوبھەتێ  تێك و ڤێك و حیلە و لەئیب كر 

* * * 

 دێ كی ژ تە چێتر ھەبێ   بەرسیس دبێ ئەر دێ وە بێ  

  (78چ، )ئەژێ ببینن نەفعەتێ  ب پیر و ئوستادێ مەبێ  

 ئیتر شەیتان دەكات بە رێنما و پیر و مورشدی خۆی:

 نیشان ددەت شوغلا بخێر   شەیتان ل شێخ بوو سەرەمێر  

 (83چ. )داجوھد بكن ل ئاخرەتێ    خەلقنۆ دنێ نائێت بكێر 

و توانی بەرسیس بخاتە ژێر دوای ئەوەی شەیتان گەیشتە ئەو مەرامەی كە پیلانی بۆ دانابوو 
ركێفی خۆی، قوناغی دووەمی پیلانەكەی دەست پێدەكات، ئەویش ئەوەبوو كە دوای ئەوەی كە شازادەی 
شام توشی نەخۆشی دەبێت و ھەرچی حەكیم و لوقمان و مەلا و نوشتە تەجروبە دەكەن و ھیچ ئاكامی  

ە بیبەنە لای بەرسیس و بۆ شەوێك لەلای نابێت، شەیتان دەچێتە خەوی دایك و باوكی رێنماییان دەكات ك
جێ بێڵن، دایك و بابیش كە دەستیان بۆ ھەموو شتێك درێژكردووە و ئاكامی نەبووە و ھەست و سۆزی  
دایك و بابیش وا دەكات كە بیبەنە لای بەرسیس، ھەرچەند وەزیرێك زۆر دژی ئەم بڕیارە دەوەستێ بەڵام  

ھانی دایك و باوك و بەرسیس دەدات تاكو كچەكە شەوێك  ئاكامی نابێت و كچەكە دەبەن و شەیتانیش 
لەلای بەرسیس بمینێت، تاكو دوعا و پاڕانەوەكانی بۆ چاك بوونەوە گیرا بن، بۆیە كچەكە بەجێ دەھێلن  
و یەكەم جار بەرسیس تەماشای ناكات، بەڵام دواتر بە ھاندانی شەیتان و پەردە لەسەر لادان لە سەر  

حمولی نامێنێ و دڵی لە عەشق و شەھوەت ھەڵدەفڕی و كاری خراپی  روخساری كچەكە بەرسیس تە
لەگەل دەكات، شەیتان توانی وا لە بەرسیس بكات كە كچەكە لە كچێنی بخات و بۆ رزگار بوون لەم  
كردەوەیەش ھانی دا كە كچەكە بكوژیت و بیشاریتەوە، ھەر لە دوای كوشتنیشی شەیتان دەچیتە خەونی 

یێنێ كە كچیان خراپ كراوە و ژێرگل كراوە. میر ھەمانكات دەچێتە شوێنەكە،  باوك و دایكی تێیاندەگە
دەبینێت شتەكە راستە فەرمان دەدات كە بەرسیس لە سێدارە بدرێت، بەرسیس ھانا بۆ شەیتان دەبات،  
شەیتانیش بۆ ئەوەی بەرسیس بەتەواوەتی بكاتە ئەھلی دۆزەخ و پیلانەكەی بە تەواوی سەر بگریت،  

ات كە ئیمانی پێ بینێتئینجا لە كوشتن رزگاری دەكات، بە ناچار بە ئاماژەی سەر ئیمانی پێ  داوای لێدەك 
 دێنێ و بەم جۆرە بەرسیس لە دین و دونیا دەبێ.

 شاعیر بەم جۆرە باسی دەكات:

 سەردارێ رەففا قومریان     بێكر ژ رەنگێ حورییان 

 (106چ، )زەبحەتێمەشغول ب كێرا    سەییادە قەلبێ سوفیان 

* * * 

 وە دڤێ كچێ خوەش كت خودێ    دخەو دبینن باب و دێ 

(121چ، )رۆژەك بدەنێ موھلەتێ   بەنە بال زاھدی  (باندێ)

  

* * * 

 جارەك نەزەر دا دێم دۆڕێ    ئەو عابدێ قائم ل رێ 

 ( 147چ، )بێ ئیختیاركر قامەتێ   تەیرێ دڵێ شێخ ھەلفڕی

* * * 

 یەك ئادەمەك نیین بێ لەكە   شەیتان دبێ قەت شەرم مەكە 

  (152چ، )مووسا دكەت شەفاعەتێ   باندێ ژ عەیبان توبە كە 

* * * 

 بەنگ و زنا قەتل و مەیە   قەت غەم مەكە دونیا وەیە 

 ( 154چ، )پاقژ دبن ب تەوبەتێ  ل وان حەمیان توبە ھەیە 

* * * 

 تە فتنەكە ھەڤڕوو خوەكر   شەیتین ژ بەرسیس لەومەكر 

 داخیل بووی د خەتیئەتێ   ندەكر چاخو ژ میر شەرمە

 قەتلا كچێ ئەولاترە    پاش كو بەڵا بوو صادرە 

 (156،157چ، )ترسم ژ تە سیاسەتێ   دا سەح نەكن باب و برە 

* * * 

 ئەو ل تەریقێ غەلتاند   رەنگ و روویێ شێخ شەحتاند 

 (160چ، )شەرعێ ژ بابێ دیەتێ  كچ كوشت و خوون لێ شەبتاند 

* * * 

 ڤێ قسا موشكل تو راس كی   قوتبێ خاس كی بەرسیسی گۆ ب 

 ببمە قۆلێ مننەتێ   من ژ ڤێ بەندێ خلاس كی 

 تە دڤێ دونیا شیرینە  دوژمنان ئینصاف چو نینە 

 ( 202و 201چ، )دا بكم شەفاعەتە   سوجدە بو زاتێ مە بینە

* * * 

 ناڤێ ژ دونیایێ رەتە    ئەو عابدێ بێ دەولەتە 

 دبت ژ زەرورەتێ سەجدە    ڤێ خەبەرێ باوەر كەتە 

 شێخ ب ئیشارەت بر سجود    ئەو عابدێ بینایێ وعود 

 ( 205و 204چ، )ئیمانی بر ب شركەتێ  شركا عەزیم چووبوو وجود 

* * * 

 تاعەت دكر دائم و مودام   ھەفتی و یەك سالێ تەمام 

  (207چ، )یەك جار برە خوسارەتێ   قەبول نەكر شاھێ عەلام 

 

 بد:كورد و بەرسیسی عا / . بەشی دووەم2

دوای خوێندنەوەیەك بۆ چیرۆكی بەرسیسی عابد، بەراوردێكی چەمك و ناوەڕۆكی چیرۆكەكە  
لەگەل ژیانی سیاسی ومێژوویی و كۆمەڵایەتی و دەروونی كورد دەكەین. ئایا كورد تا چەند سود لەم 

اوە، بكاتە  وانانەی ژیان وەرگرتووە؟ تا چەند توانیویەتی بابەت گەلێ وا كە بە درێژایی مێژوو روویان د
رێچكەیەك كە خۆی پێ دەرباز بكات؟ ئایا كورد توانیویەتی وەكو گەلانی تر ئەفسانە و حیكایەت و  
بەسەرھاتە دێرینەكانی نەتەوەی خۆی بكاتە ئەلبومێك و ھەردەم لە پێشخۆی دابنێت تاكو رێگا ھەڵەكان  

 و باردۆخی كورد دەكەین:دووبارە تەی نەكاتەوە؟ بۆ ئەم مەبەستە چەند شرۆڤەیەك بۆ ئەم چیرۆكە  

 

 . نەبوونی پیری تەریقەت یا مورشید:1.2

 سنعەتا دانا و زیران  خزمەتا سولتان و میران 

 گوھ بدن ڤێ شیرەتێ   ھون مەكەن بێ شێخ و پیران 

* * * 

 ئەر عابد و ئەر ئەسفیا   ئەر ئەولیا ئەر ئەنبیا

 تاعەت بكەن ڤی وەجھەتێ  بێ شێخ و پیر جائز نییە 

یەكەم بابەتە كە لە دەستپێكی بەیتی بەرسیسی عابددا، شاعیر ئاماژەی پێداوە و پێی وایە  ئەمە  
لە تەسەوفدا چەند ، بە ھۆی نەبوونی پیری تەریقەت بەرسیس توشی چارەنووسە نەخوازراوەكەی بووە

نین و  رێگایەك ھەن كە دەبێت سالك پێیاندا تێپەڕێت، ھەریەك لەم رێگایانە ئادابێكیان ھەیە كە بێ زا 
عەمەل بەم ئادابانە تێپەرێن لەم قۆناغانە زەحمەت یان ئەستەمە، تەنیا مورشیدی شارەزا دەتوانێ سالك  
لەم قۆناغانە دەرباز بكات. لە رێگاكانی خوا ناسی رێگەی ھەڵە و تاقیكردنەوەی دژوار ھەن، سالك لەم 

رەزا دەبێ دەستی سالك بگریت و  رێگایانە و رێگەی دەربازبوون ناشارەزایە مامۆستای پسپۆر و رێگە شا
لە لەناوچون و مەترسی و تاقیكردنەوەكان قورتالی بكات. كە واتە مورشد لە دوو قۆناغدا رۆڵی ھەیە:  
استاد و رێنما یان رێبەر ھەم بەرنامە و پلانی باش دەدات و ھەم ئەنجامدانی ئەركەكە لەلایەن سالكەوە  

یا بە ئاكام گەیشتووە یان نە، ئەمە وادەكات كە ھەردەم سالك  دەخاتە ژێر لێكدانەوە و تاقیكردنەوە كە ئە 
 ((rasekhoon.netپێویستی بە مورشد بێت.

كە بەراوردێكی وردی ئەم بابەتە لەگەل بارودوخی كورد دەكەین، لە دوای دەولەتی میدی كورد 
. كێشەیەكی  مەرجەع یا پیرێكی تەریقەتی بە مانا سیاسیەكەی نەبووە، كە ھەمویان پەیڕەوی لێ بكەن

گەورەی كورد نەبوونی یەك ریزییە بەتایبەت لە بابەتی رێبەریدا. راستە كە لە ھەمو بەشەكان كەم یا زۆر  
سەركردە و كەسانی كاریزما ھەبوونە، بەڵام نەیتوانیوە بە ھۆی جیۆپۆلەتیك بێت یان كێشە كۆمەڵایەتی  

ژێر یەك ئالا كۆ بكاتەوە، بۆ نمونە راستە  و دەرونییەكانی تاكەكەسی یا شیزۆفێرنیا، ھەموو كەسەكان لە 
میر و   42خەلیفە و 20شێخی گەورەی تەریقەت و 5كە شیخ عبیداللە بەر لە شۆرشەكەی توانی نزیكەی 

 The)میرزادە و بەگی ھەرچوار پارچەی كوردستان كۆبكاتەوە و كۆمەڵەیەك بە ناوی یەكێتی كوردان
kurdish united)  و وەك سەركردەیەك رێنمایی كردوون  (2013:124اقی،  محەمەد حەمە ب)دابمەزرێنێت

بۆ سەربەخۆیی، بەڵام لەھەمانكاتدا بەشێك بە ھۆی بەرژەوەندی تاكەكەسی یان خێلی خۆی ئامادە  
نەبووە كە بچێتە ژێر فەرمان و راسپاردەی شێخ عبیداللە. یا خود كاتێ  پێشەوا قازیمحەمەد كۆماری 

بارزانی نەمر نوێنەرایەتی باشووری كوردستانی دەكرد، بەڵام لە ھەمانكاتدا  مەھابادی راگەیاند راستە كە 
سنووری لە مەھاباد و دەورووبەری زیادتر نەبووە، واتە پارێزگاكانی تری كوردی لە رۆژھەڵات نەگرتۆتەوە،  
جگە لەمەش بەشێكی زۆر لە ھۆزە كوردەكان لەگەلی نەبوونە و خیانەتیان لێكردووە، ھەروەك لە  

. نمونەیەكی تر شۆرشی ئەیلول و كاریزمایی  (125:2010سیف قازی،  )ەتنامەكەیدا ئاماژەی پێداوەوەسی
بارزانی نەمر بوو، سەرەرای ئەوەی كە خەلكی ھەرچوار پارچە لە شۆرشدا بەشداربوون، بەڵام لە  

دووبەرەكی   1964ھەمانكاتدا چەند سەرۆك عەشیرەتێك ركابەرییان دەكرد وجگە لەمەش لە ساڵی 
 ەیدابوو و بەشێك لە سەركردایەتی و رێبەرایەتی لە سەركردایەتی خوالێخۆشبووھەڵگەڕانەوە. پ

 . خۆشباوەری و زاڵبوونی ھەست و سۆز:2.2

 ئەو تنێ قوتبێ زەمانە   ئەو دبێ شێخێ ژ شامە

 ما ئەداكەن سونەتێ   لازمە چینە سەلامە

* * * 

 دێ كی ژ تە چێتر ھەبێ  بەرسیس دبێ ئەر دێ وەبێ

 ئەژێ ببینن نەفعەتێ   یر و ئوستادێ مەبێب پ

یەكێكی تر لەو سیمایانەی كە لەم چیرۆكە شیعرە بینرا، سادەیی و تێگەیشتنی  
بەرسیسی عابد بو لە شەیتان،رێك ئەم سادەیی و رووكەشیە لای سەرانی كوردیش   (سطحی)رووكەش

لە خوی پێ باشتر بێت، لە   ھەیە. ئەمەش وایكردووە كە كورد باوەری بە خۆی نەبێت و كەسانی بیانی
 inferiority)رووی سایكۆلۆجی،یەكێك لە كێشەكانی روحی تاكی كورد دیاردەی خۆ بەكەم تەماشاكردنە

complex)  كە دەبێتە ھۆی چەقبەستووییو ناكامی مۆراڵ و ئیرادە و باوەر بەخۆبوون. مرۆڤی كورد ،
بە نزمتر لە خەلكانیتر وێنادەكات، بنەڕەتی    ھەرچەندە، كە بەھرە و توانای زۆری ھەیە، لە ھەمانكات خۆی

ئەم بەلاڕێداچوونەی دەروونی و كەسایەتی مرۆڤی كورد، توشی گرێ و گۆڵێكی وایكردووە، بێگانە  
پەرستی لە ناوی دا باو بووە، یا خود بە واتایەكی تر لە كاتێ كە توشی ئارێشە و گرفتێك دەبێ باوەڕی 

ەیكێشەكەی پێی چارەسەر ناكرێت و كەسێكی بیانی ھەرچەند لە  وایە كە خۆی بە تەنیا یا ھاونەتەوەك 
رووی ھزری و رۆشنبیرییەوە لە ئاستێكی نزم تریشدا بێت پێی باشترە لە خۆی یا كەسێكی خۆیی. جگە  
لەمەش لە رووی ھەست و سۆزەوە، زۆرتر لەگەل بێگانە ھەڵدەكات تاكو خۆی. ھەربۆیە دەبینین ھەر زانا،  

ەر و سیاسی كورد تا زیندووە ھیچ گرنگی پێنادرێت، بەڵام كاتێ كە دەمریت شین  یا ھەر شاعیر و نووس
 و رۆ رۆ دەست پێدەكات.  

خالێكی تر ئەوەیە كە كورد زۆرتر بە رووكەش لە شتەكان دەڕوانیت و باوەریان پێدەكات، یا  
ماژەیەكی راست و روون  خود بە واتایەكیتر ئاقلمان لە ناو چاوماندایە نەك لە ناو سەر. لە شیعری فەقێدا ئا

بەم بابەتە كراوە، بەو شێوەی كە بەرسیس بە چاو دیتی كە شەیتان نوێژ و دوعا و پاڕانەوەی زۆر دەكات  
و تەنیا  بە رووكەش دیتی و كردی بە مورشدی خۆی. ئەمە نیشانەی ساویلكەی و خۆشباوەری و تەنیا  

رێت بۆ زۆربەی تاكی كورد. ھەڵبەت لەم  رووكەش بینینی بەرسیس بوو كە دەكرێ ھەمان بابەت بگشتێند
بارودۆخە و بە درێژایی مێژووش دوژمنان ئەم ھەڵەی كوردیان قۆستۆتەوە و بە پروپاگەندە و  
بڵاوكردنەوەی ئەو بیرە ھەموو دەم وایان پێشانداوە كە كورد میللەتێكی بێ توانا و نەشیاوە و دەبێ بە  

رد زاڵ بن و وەك بناغەیەك ئەم باوەڕەیان لە مێشكی  مەبەستی ئایینی یا شارستانی ئەوان لە سەر كو
كورددا چەسپاندووە. بۆ نمونە عەرەب وای پێشانداوە كە كورد نەوەی جنۆكەكانن، یا خود فیردۆسی لە  

شانامەكەیدا كە باسی كاوەی ئاسنگەر دەكات، دوای كوشتنی زوحاك وان پێشاندەدات كە كاوە  
وە و پێگە و بەھای بوون بە پاشای نەبووە، تەختی پاشایەتی  لەبەرئەوەی لە بنەماڵەی پاشاكان نەبو 

 .(25-1378:24فردوسی، )رادەستی فریدون دەكات

 . فریو و تەلەكەبازی لە ئاوێنەی ئەخلاقدا:3.2

ئەم بابەتە سەرەكیترین بابەت و كاكلی ئەم باسەیە كە دەمانەوێت باسی بكەین، فریو بە مانای  
وویی، غەدر، فسون، ئەفسون، كەید، بەد سگالی، رێوی سیفەتی، خیانەت،  مەكر، خدعە، تەزویر، ریا، دوور

 ( https://books.google.iq)حەریف لە مەیدان دەركردن، قەمپۆز، چاخان...ھتدھاتووە.

جگە لەمە وەك زاراوە بۆ ئەو ھەنگاوانە دێت كە بۆ دروستكردنی باوەرێكی ھەڵە یا نیوە راست یا ھەوڵدان  
 (fa.wikipedia.org).دروستكردنی دڵنیایی بە شتێك كە ھیچ راستییەكی تێدانییە، ھاتووەبۆ 

(vajehyab.com) 

سوكی و نا پەسەندی لە زانستی ئەخلاقدا لە بەرامبەر بەرزی و پەسەندییە. رابردووی ئەم 
انڕەوی نەفس  بە سەلامەتی و می (فضیلت)پۆلێنبەندییە دەگەڕێتەوە بۆ یۆنانی دێرین، ئەفلاتوون بەرزی

و بەرزی ئەخلاقی مرۆڤ بە سەلامەتی سێ ھێزی عەقل، ھەستەكان و ئیرادە پەیوەست دەكات. لە  
تێروانینی ئەو ھەركات ھێزی عەقلی مرۆڤ لە سەلامەتی و میانڕەوی دابێت، مەعریفە و زانست  

ئیرادە دلێری  و لە میانڕەوی ھێزی  (عفت)دەئافرێندرێت و لە میانڕەوی ھێزی ھەست و نەستەكان پاكی 
دەردەكەون.  بە پێی ئەم پۆلێنبەندییە، فریو و تەلەكەبازی دەبێ بە زیادەرۆیی معرفە و ھێزی عەقل 
دابنێین، لەبەرئەوەی فریو و تەلەكەبازی ئەنجامی زیرەكی و درێژەپێدەری خەبیسییە، بەم واتەیەی كە  

ییەكی زۆرتری ھەیە تاكو لە پێگەی ئەگەر لەلایەن دەستەلاتەكان یا حكومەتەوە بێت بڵاوبوونەوەو قوڵا
ناكۆمەڵایەتی، بۆیە لەم روانگەیەوە خۆی لە سنوورەكانی دادگەری دەدات. لەم تێڕوانینەوە دەبێ شوێن  

دا ((individualismپێی كرداری فریودەرانە و ھزرە پیلانگێرییەكان لە كۆمەلی ستەملێكراو تاك گەرایی 
 .(159:1389غلامحسین، سیدقاسم زادە، )بدۆزینەوە

 . فریو و رەگ و ریشەی لە تێڕوانینی فەقێدا: 4.2

دونیای ئەندێشە و خەیاڵی فەقێ لە دیوانەكەیدا لە سەر بنەڕەتی دیالێكتیك دامەزراوە و   
لێكدانەوە و راڤەكردنی بیروراكانی ئەم راستییە دەسەلمێنن، لە روانگەی فەقێ ھەر چەمك و تێگەیەك چ 

بێت، روالەتێكی دوولایەنەی   (subjective) و چ مانەوی و دەروونی (Objective)ماددی و دەرەوەیی
ھەیە. فریو و تەلەكەبازی یەكێك لەو چەمكانەی، كە بە روالەتێكی دوو لایەنەی ھەژماردەكرێت. لە 
جیھانبینی فەقی تەیراندا سەرچاوەكانی فریو و تەلەكەبازی جیاوازە و بەستراوەتەوە بەوەی كە لە چ  

یەوە سەرچاوەی گرتووە، فریو لەلای ئەو دەركەوتنێكی رەنگاورەنگ و جۆراوجۆری  مەنجەلاوێكی گەنی
 ھەیە، لەوانەش: 

. بۆ ھەوێنی ئەم دیاردەیە دەبێ لە وەسوەسەكانی شەیتانی بگەڕێین. لە روانگەی ئەو  1
خۆدەرخستنەكانی فریودەری شەیتانی رەنگاورەنگترین شێوەی تەلەكەبازییە، كە ھەندێجار لە رێگەی 

یكە لە رێگەی  3( بلعم باعورا) ەلە و خێرایی كارەكان دروست دەبێت. ھەندێجاریش بە ھۆی فریودانی  عەج
شوێنی ھەستیاری دینییەوە بەردەكەوێت، واتە ھەوڵ دەدرێت لە رووی پابەندی ئایینیەوە درزێك  

ی  ((نوێژخەوھەلساندنی موعاویە بۆ ))دروست بكات تاكو بەرەو خراپەیەك بیبات، ھەروەك چیرۆكەی لە 
 .(344:1377مولوی،)مەولانای رومی كە ئیشارەی پێكردووە، فریوەكە روودەدات.

و نارەواییەكانی نەفسانییە.   (نفس امارە). ترسناكترین و مەترسیدارترین سەرچاوەی فریو لە لای فەقێ  2
نەفسانی    ئەگەر چی نەفس و شەیتان ھەندێجار دەبن بە یەك لەلای فەقێ، بەڵام ساختەكاری و فریوەكانی

خراپترین و ناپەسەندترین جۆری فریون. فریوی بەردەوام و وەعد و سۆزەكانی یەك لەدوای یەك كە روو  
لە ھەر مرۆڤێك دەكەن ئەگەر لە پشتگیرییەكی مانەوی بەتاڵ بێت فریو دەخوات و مەفتوونی فریوەكانی  

 . (163:1389غلامحسین،سیدقاسم زادە )جۆری خۆی دەبێت

 
ھەندە زانا و بەڕێز بووە گەيشتووتە پلەی زانينی بلعم باعورا: زانايەكی بەنی ئيسرائيلی بوو، كە . 3

ناوی گەورە)اسم الاعظم(، دواتر بە ھۆی وەسوەسەی شەيتان لە رێگەی ژنەيەوە كەوتە ناو كێشەيەك  
 كە بەرەو دۆزەخی برد.

كی كۆمەڵناسی فقێی تەیران بۆ خالی دووەم، مرۆڤ بە ھۆی خۆشیەكانی ژیان، وەك ماڵ  واتە لە روانگەیە
و مولك و ھێز و دەستەڵات و مەیل و ئارەزوی بۆ ئەم بابەتانە، نەفسی مرۆڤ بە ئاسانی فریو دەدرێت،  

ی  ھەروەھا  بە ھۆی دیدێكی نەگەتیڤ و باوی كۆمەڵ بۆ ئافرەت و خۆسەپاندنی پیاوسالاری لە فەرھەنگ
 دێریندا، ھەندێجار رەنگ و وێنە تەمسیلیەكانی ئافرەتیش بۆ ئەم مەبەستە نمایش دەكرێت. 

ی كورد بكەین، ئەم دیاردەیە، بە تایبەت لە خالی یەكەمی كە  (واقع) ئەگەر سەیرێكی كەتوار
ی فەقێی تەیران ئاماژەی پێكردووە، ھەمیشە كورد لەم روانگەیەوە بەرەو ھەڵدێر رۆیشتووە، كورد لەروو

نییەت پاكی و پیاوەتی و راستگۆیی خۆی زۆر جار فریوی دوژمنانی خواردووە، یا خود كورد بە ھۆی 
ئەوەی ھەمیشە راستگۆ بووە و ناپاكی و خیانەت و درۆی بە بەھا ئەخلاقییەكانی مرۆڤایەتی سەیر  

كورد و متمانە بە    كردووە، بۆتە یەكەم قوربانی فریودانی نەیارانی. لێرەدا چەند نمونەیەك لە خۆشباوەری
 دوژمن كردن و فریودانی كورد دەخەینە بەرچاو:

. لە سەردەمی میدییەكان ئارپاك سەرلەشكەری ئاژدیھاك بە ھۆی خۆشباوەری و ئەوسۆز و 1
پەیمانانەی كە كوروش پێی دەدات فریودەدرێت و دەبێتە ھۆی لە ناوچوونی دەولەتی  

 .(337:1380دیاكونوف، )میدییەكان 

ئیسماعیل سەفەوی ھاتە سەرتەختی پاشایی، چەند میر و سەركردەی كورد بۆ .  كاتێ شا2
ئاشتی و دەرخستنی لایەنگری خۆیان بۆ سەفەوییەكان دەچنە لای ھەموویان بەند  

 دەكات. 

. شێخ عبیداللەی نەھری كە دەیویست شاری ورمێ دەستی بەسەر دابگریت، لە نییەت سافی  3
ی سێ رۆژ ھێرشی شارەكەی نەكرد ھەرچەندە  خۆی و لە سەر داوای كوچرانی ئەمریك

ھیچ ھێزێكی چەكداری كە توانای بەرگری لەشكری شێخی ھەبێت لە ناو شارەكەدا  
نەبوو، بەڵام ئاگادار نەبوو كە لە ژێرەوە كونسولی ئینگلیز لە تەورێز و كۆچرانی  

ێ و  ئەمریكی تەنیا بۆ ئەوەیان بوو كە دوای سێ رۆژ لەشكەی پالپشتی شا بگاتە وەرم 
 .(LezgînêÇalî, 132:2013)نەھێلن شار بكەوێتە دەست شێخ عبیداللە

ئەحمەدخان موقەدەم مەراغەیی، گەورە فیودالی ئازربیجان باپیرئاغای مەنگوڕ    1783. ساڵی  3
بە ھەزار كەسەوە بۆ زەماوەندی كوڕی بانگ دەكات، سەرۆكی مەنگوڕان بڕوای  

میوان لە ماڵێكدا دادەنێت، رایاندەسپێریت  پێدەكات و دەڕوات، خانەخوێ ھەر پێنج 
كە لە خەودا ھەركەسەو میوانەكانی خۆی بكوژێت، شەو ھەموو خانەخوێیەكان  
میوانەكانیان دەكوژن، تەنیا یەك كەس دەربازی دەبێت، گوایە ئەویش نەختێ توركی  

 .(26:2009زرار میرۆ رەواندزی، )زانیوە و بە پلانەكەی زانیوە.

موعتەمید ئەدەولەمامی ناسرەدین پاشای ئێران ھێرشی كردە سەر ھەورامان،  . فەرھاد میرزا 4
حەسەن سولتان ھەورامی بە غەدر و خیانەت كوشت و سەرانسەری ھەورامانیان 

 سوتاند.

. محەمەدحسین خانی فەرمان فەرما، والی ئازەربایجان، جەعفەرئاغای برای سماییل ئاغای 5
نی بۆ مۆر دەكات و سوێندی بۆ دەخواتكە  شكاك بانگ دەكاتە تەورێز پشت قورئا 

غەدری لێنەكات، بەڵام دوای ئەوەی جەعفەرئاغا بە خۆی و چەند كەسێك دەچنە 
 (27ھەمان سەرچاوە، )تەورێز زۆر بە شێوەی نامرۆڤانە ھەڵیدەواسێت.

. ئەمیر نیزام و وەزیری فەواید لە شوێنێك لە دەرەوەی سابلاغ داوا لە ھەمزەئاغای مەنگوڕ 6
ەن بێتە لایان و دانوستاندن بكەن، بۆ ئەم مەبەستەئەمیر نیزام پشتی قورئانی بۆ  دەك

كەس لە خزم و ھاورێی   4ئیمزا دەكات، بەڵام لە ژێر خێمەی دانوستاندندا بە خۆی و 
لەلایەن ئەمیر نیزامی خاوەن شارستانییەت غەدریان لێدەكرێت و بە نامرۆڤانە 

 .(157:2007علی خان ئەفشار،)شەھید دەكرێن 

. سمكۆ ئاغای شكاك، لە سەر سۆز وەعدەكانی شا بۆ گوفتوگۆ دەگەڕێتەوە شاری شنۆ، بەڵام 7
 لە بۆسەیەكدا شەھیدی دەكەن. 

دوای ئەوەی شا واژوو لە سەر لاپەڕەی نوسخەیەكی    (خان ئەحمەدخان). میرزادەی ئەردەلانی  8
كات، كاتێ شازادە  قورئان دەكات بەو پێیە كە نییەت سافی خۆی بۆ شازادەكە دیار دە

دەگەڕێتەوە بە شێوەیەكی زۆر قێزەونانە و دوور لە عورفی مرۆڤایەتی شەھید 
 دەكرێت. 

. پێشەوا قازی ھەرچەند سۆزی و وەعدی ئەوەی پێدرابوو كە دوای تەسلیم بوونەوە سزا 9
 نەدرێت، بەڵام دوای ھاتنە ناوەوەی لەشكری شا لە سێدارە درا. 

باوەری كورد بە ئەمریكا و شای ئێران و نسكۆی شۆرش نمونەیەكی ترن  . شۆرشی ئەیلول و  10
 لەم فریودانانە. 

مرۆڤ كە مێژووی كورد دەخوێنێتەوە پڕە لەم فریو و تەلەكەبازیانەی كە دوژمنانی كورد بە 
تەواو ئەو شتەیە كە بەسەر دوژمنانی كورد   (تۆماس ھابز)سەركوردیان ھێناوە، ھەندێجار قسەی 

ئەگەر مرۆڤ لە ژیانی شارستانی و سیاسی كە ئەو پابەندی ئەخلاق دەكەن جیا  )تێ دەڵێت:دەچەسپێت كا
و یوسف كریمی، 1384:101ھانس دیركس،).(ببیتەوە، شەرەنگێزترین و دڕندەترین گیانەوەر دەبێت

 ، پابەندنەبوون بە ئەخلاق ھەمان فریودانەكانە كە بەسەر ئێمەی كورددا ھاتووە.(1382:190

نووسینانەی كە بۆ كورد ماوەتەو و زۆر بە روونی كوردی لەم بابەتە ئاگاداركردۆتەوە، دەكرێ  یەكێك لەو 
بڕوانن تەواوی گەورە پیاوانی  ) ئاماژە بە وەسیەتنامەی پێشەوا قازی موحەممەد بكەین، كە دەنووسیت:

وڕ و چەندین  گەلەكەتان، لە ئیسماعیل ئاغای شكاكەوە بگرە تا جەوھەرئاغای برای و ھەمزە ئاغای مەنگ 
مرۆڤی دیكە، ھەر ھەموویان بە فریودان ئارامیان كردوونەوە و خەلكیان لە پشت كردوونەتەوە، ئینجا  
زۆر نامەردانە كوشتوویانن. ھەموو ئەوانەیان بە سوێند و قورئان فریوداون، كە گوایە عەجەم نییەتی  

وەرە و بە سوێند و سۆزی عەجەم خێری لەگەلیان ھەیە و چاكەیان لەگەلدا دەكات، بەڵام كوردە خۆشبا
 .(2010:125علی قازی،  ()فریوی خواردووە و باوەڕی پێھیناون، بەڵام ھەر ھەمووی درۆ و فڕۆ فێل بووە

ھەروەك دیارە لەم وەسیەتنامەیەدا ئاماژەیەكی راستەوخۆیە كە دوژمنان لە  خیانەتكردن و فریودانی  
عابد تۆشی دوژمنی شەیتان سیفەت بوونەتەوە و  كورد لە ھیچ شت سڵیان نەكردووە و وەكو بەرسیسی

 بەرەو ھەڵدێرێكی واھایان بردوون كە ئەستەمە ئەم زەرەرانە قەرەبوو بكرێنەوە. 

ئەمرۆش كە دەبینین شازدەی ئۆكتۆبەر دروست دەبێت و عفرین بەم شێوەیە داگیر دەكرێت،   
بریتانیایە، بەڵام كوردیش ھەر وەك   راستە كە ئەم شكستانە لە ئەستۆی زلھێزەكان بە تایبەت ئەمریكا و

جاران فریو تەفرەی نەیارانی و زلھێز و دەولەتانی داگیركەری خواردۆتەوە، ئینجا چ بە تەفرەداچوون لە  
رووی ھێز و غرور بێت، چ لە سۆز و پەیمانەكانی ژێر بەژێر بۆ بەرژەوەندی ماددی و دەسكەوتێكی كەمی  

 ئیمتیازات و پارە و پول بێت. 

ێبازە پەروەردەییەكانی فەقێ لە دیوانەكەیدا رێگەی پێنادەت كە تەنیا بە  بەڵام ر
دەستنیشانكردنی دەردەكان خەریك بێت و گوێگرانی لە رێگە شایەنەكانی خۆی بێبەش بكات، بۆیە  
ناساندنی داو و تۆرەكانی نەفس و خۆ قورتالكردن لەم داو و تۆڕانەی نەفس جگە لە سەرنجدان و بینینی 

ق، ئیمكانی نییە. جگە لەمەش یەكێك لە رێگاكانی خۆ قورتالكردن كرداری پێچەوانە و  حەزرەتی حە
دلسپاردنە بە پیر و مورشیدی ناخ ئارام و ئاگادار لە ھەوای نەفسانی. ھەروەك پێشەوا قازی لە 

من وەكو برایەكی بچوكی ئێوە لە رێگەی خودا، بۆ خواتری خودا پێتان دەڵێم )وەسیەتنامەكەیدا دەڵێت:
یەكبگرن وقەت پشتی یەكتر بەرمەدەن. دڵنیا بن ئەگەر عەجەم ھەنگوینتان بداتێ، دیارە ژەھری  
تێكردووە، بە سوێند و بەڵێنی درۆی عەجەم فریو مەخۆن كە ئەگەر ھەزار جار دەست بە قورئانی  

عەجەم نە پیرۆزیش بدات، بەڵێنتان پێبدات، دڵنیا بن مەبەستی فریودانی ئێوەیە تاوەكو فێلتان لێبكات. 
خودا دەناسن، نە باوەر بە خودا و پێغەمبەر و رۆژی قیامەت و حیساب و كیتاب ھەیە، لە لای ئەوان  

 .(2010:125عەلی قازی).( ھەرلەبەرئەوەی كوردن، با موسولمانیش بن، تاوانبار و مەحكومن 

ن ناشیرین  ئێمەی كورد زۆر جار ھێماكانمان دەشكێنین، سەركردەكانما. لە كۆتاییدا ماوە بڵێین،
دەكەین، خەباتیان بە لاڕێ دەبەین و مێژووی ھەول و ماندوو بونیان ناشیرین دەكەین یان دەسڕینەوە و  
رێز بۆ ھێمای گەلانی تر دادەنێین و دەیانكەین بە سیمبۆلی خۆمان لە كاتێكدا خەبات و بەرخودانی  

ێ رێزی بە مرۆڤە گەورەكان و  سەركردەكانمان ئەگەر زیادتر نەبێیت ھیچ لە ھی ئەوان كەمتر نییە. ب
سەركردەكان و خەباتیان نیشانەی نەزانی و بێ دەرەتانی تاكی كوردە و راستەوخۆ خزمەتی نەیارانە، من  
ناڵێم كە مردووپەرەست بین، بەڵام رێزی خەبات و بەرخودانی ھەلكەوتووەكانی مێژووی خۆشمان بگرین. 

خۆمان بە پێوانە و پێوەری سەردەمی خۆیان   دەبێ ھەڵسوكەوت و رەفتاری سەركردەكانی رابردووی
ھەڵسەنگێنین، دەبێ بزانیین ئەوان لە چ بارودۆخێكی سیاسی و كۆمەڵایەتی بڕیاڕێكیان داوە؟ ناكرێ بە  

پێوانەی ئەمرۆ رابردوو ھەڵسەنگێنین. نابێ تەنیا لۆمەی خۆمان بكەین و ھۆكارە دەرەكی و ناوخۆییەكان  
 لەبەرچاو نەگرین. 

 ئەنجام

ۆكە شیعری بەرسیسی عابد یەكێكە لە بەرھەمە ھەرە گرنگەكانی كورد، كە وەك زۆرێك  .چیر1
لە بەرھەمەكانی ئەدەبی تری كوردی وەك كەرەستەی خاو ماونەتەوە بۆ سەرلە نوێ 
خوێندنەوە و بیركردنەوە بە ئایدیایەكی سەردەمیانە و سودوەرگرتن لێیان لە  

 ..ھتد.بوارەكانی سیاسی و كۆمەڵایەتی و دەروونی.

. چیرۆكە شیعری بەرسیسی عابد كە شاعیر فەقیێ تەیران ھونیتیەوە یەكێكە لەو نمونە 2
بەرزانەی و دەقاودەق لەگەل بارودۆخی سیاسی و كۆمەڵایەتی و دەرونی كورد  
دەگونجێت و نەبۆتە ھۆكارێك بۆ زانا و بیرمەند و دەستەڵاتداران كە  سود لەو  

 دایڕشتووە وەربگرن.  فەلسەفەی كە شاعیر وەك ئەزموونیك

. لە ناوەرۆكی داستانی بەرسیسی عابد، كۆمەڵێ تایبەتمەندی كورد لە رابردوو و ئێستادا  3
بەرجەستە دەكرێت، لەوانەش: گرنگی نەدان بە رێبەر، یەكنەگرتنی كورد، ساویلكەی  
و بێگانە پەرستی، بە كەم زانینی خۆی و بەرز سەیركردنی كەسانی بێگانە، تەفرەو  

 اردنی كورد...ھتد.فریوخو

.دەكرێ ئەم بەرھەمە ببێتە ھەوێنی سەر لە نوێ داڕشتنەوەی فەلسەفە و تێڕوانین و ئەزموون  4
 بۆ دووبارەنەكردنەوەی ھەڵەكانی رابردوو.  

 الملخص 

 العابدالكورد والبرسيس 

،   (برسيس العابد) يدرس هذ البحث قصة للشاعر الكوردي المعروف فقي طيران باسم       
سنة  70تتناول القصة رجلاً عابداً زاهداً تقياً اسمە برسيس، وقع في مصيدة الشيطان بعد 

من الزهد والتقوى، ليقع في ذنوب أبعده عن الدين، وقد جاءت نتيجة اتباعە لهوى النفس  
 لشيطان ومكره.وعهود ا

سطراً، تعطى صورة واضحة عن غفلة الإنسان، وأنە يعتمد   211تتكون القصة من        
اعتماداً كبيراً على مثل هؤلاء، ليتأكد في الأخير أنە لا يمتلك علاجاً للمشاكل الموجودة،  
فحسب بل يتعرض للطعن في الظهر  نتيجة ذلك، حاولنا في هذه الدراسة تشبيە حال  

ت الكورد في الماضي والعصر الحالي بحال وأهواء هذا العابد التقي، وقد تم الأمر  وأمنيا 
 بالاعتماد على المنهج الوصفي التحليلي. 

Abstract 
 
This research is entitled “Kurd and BarsisiAbid” which is adopted from the 

story of a famous Kurdish poet named “ FaghiTayran”. This story describes a 
religious person that after 70 years of spiritual live was deceived by Satan and 
lost all his good faith and spiritual life in a very short time. He couldn’t protect 
and preserve himself from the whispers of Satan. 

This story consists of 211 couplets and it represents a wonderful image of 
unconsciousness of human beings when they totally depend on such kind of evil 
people who always deceived them. In some cases, when innocent people face 
difficulties and problems in their daily life and they ask for help from devils, in 
contrast, they cannot get enough support from them. The researcher intended 
to describe and illustrate the similarities between the age of “BarsisAbid” and 
Kurd’s current situation applying descriptive analyzing method, since Kurdish 
community is experiencing the same conditions as Abid’s age.  

This research consists of two parts: 
First part: presents the literary work of the poet’s story and a short 

description of his life, as well as, a short description of the poetry. 
Second part: presents a study on the poet’s perception towards Kurdish 

current situation in terms of psychological, political, and social conditions.  
 
Finally, the result of this study has been illustrated and analyzed in some 

sections, and this research ends with a list of references.  
 


